
STARFSÁÆTLUN LEIKSKÓLA FJALLABYGGÐAR  

Leikskóli Fjallabyggðar starfar eftir Aðalnámskrá leikskóla frá 2011 og 

lögum um leikskóla nr. 90/2008. 

Leikskólar gera starfsáætlun þar sem fjallað er um árlega starfsemi 

leikskólans, birt skóladagatal og ýmsar aðrar hagnýtar upplýsingar um 

skólahaldið. Þar koma einnig fram helstu áherslur í foreldrasamstarfi, innra 

mati, tengslum leikskóla og grunnskóla, stoðþjónustu, og fyrirkomulagi 

öryggismála. 

Áætlunin þarf að fá umsögn foreldraráðs áður en skólanefnd tekur hana til 

afgreiðslu skv. lögum um leikskóla. 

Í lok hvers skólaárs gera stjórnendur mat á starfsáætlun liðins skólaárs og 

áætlun um endurbætur á þeim þáttum þar sem ekki náðist fullnægjandi 

árangur   

Í lok hvers skólaárs gera stjórnendur mat á starfsáætlun liðins skólaárs með 

það í huga hvernig gekk miðað við það sem lagt var upp með. Á heimasíðu 

leikskólans er að finna innra matsskýrslu mat á því hvernig til tókst síðasta 

skólaár. 

UM LEIKSKÓLANN 

Leikskóli Fjallabyggðar er í tveimur starfsstöðvum Leikskálum á Siglufirði 

og Leikhólum í Ólafsfirði. Hann er rekinn af sveitafélaginu Fjallabyggð.  Í 

leikskólanum er boðið upp á leikskólanám fyrir börn á aldrinum eins til sex 

ára.  

Leikskólinn vinnur að því að fylgjast með og efla alhliða þroska barna í 

náinni samvinnu við foreldra. Hann stuðlar að víðsýni, sterkri sjálfsmynd, 

heilbrigði, öryggi og hæfni til mannlegra samskipta. Hann vinnur með 

sammannlegar dyggðir og leggur einnig sérstaka áherslu á málörvun og 

undirbúning fyrir lestur. Jafnframt leggur hann áherslu á leikinn í öllum 

sínum margbreytileika sem leið til náms og tjáningar.  

MARKMIÐ SKÓLANS  

 að leggja grunn að alhliða þroska barna í náinni samvinnu við foreldra 

svo þau verði andlega sem líkamlega sterkir einstaklingar sem geti 

tekið þátt á skapandi, virkan og ábyrgan hátt í lýðræðisþjóðfélagi. 

 að skapa umhverfi, þar sem öllum líður vel og hver einstaklingur ber 

virðingu fyrir sjálfum sér, öðrum og umhverfi sínu. 

Einkunnarorð okkar eru: Kraftur – Sköpun - Lífsgleði 

AÐALNÁMSKRÁ LEIKSKÓLA 

Leikskólum ber að starfa samkvæmt aðalnámskrá leikskóla. Aðalnámskrá 

leikskóla er sett fram af menntamálaráðherra með sama hætti og 

reglugerðir og skulu leikskólakennarar og rekstraraðilar taka mið af henni. 

Hún lýsir sameiginlegum kröfum og markmiðum sem eiga við um allt 

leikskólastarf. Hver leikskóli gerir skólanámskrá fyrir sinn leikskóla og mótar 

sér stefnu sem allt starfsfólk vinnur eftir. Skólanámskrá er metin og 

endurskoðuð reglulega. Hana má finna á heimasíðu leikskólans. 

STEFNA OG UPPELDISLEGAR ÁHERSLUR 

Hugmyndafræði leikskólans byggist meðal annars á lífsviðhorfi, gildismati, 

þekkingu og reynslu starfsmanna ásamt kenningum sem settar hafa verið 

fram af fræðimönnum og rannsóknum sem gerðar hafa verið á 

leikskólastarfi.  Megináherslur okkar koma fram í eftirfarandi þáttum: 

 Leikurinn í allri sinni fjölbreytni er kjarninn í uppeldisstarfi 

leikskólans. Áhersla er lögð á að hver einstaklingur fái að njóta sín. Í 

leikskólanum er lögð áhersla á nærveru, jákvæðni og hlýju. Við 

notum meðal annars námsefnið Leikur að læra sem leggur áherslu 

á  tengsl náms og hreyfingar og það hvernig kenna má til dæmis 

lestur og stærðfræði í gegnum leikinn.     

 Námsefnið Lubbi finnur málbein er notað í leikskólanum til að 

styðja við hljóðkerfismyndun barnanna og tilfinningu þeirra fyrir 

málhljóðunum. Starfsfólk hefur setið námskeið í notkun námsefnisins 

og það er nýtt mjög markvisst í leikskólastarfinu. 

 Markviss málörvun. Unnið er að því að efla málþroska nemenda með 

því að setja orð á hluti, athafnir og tilfinningar. Auka þannig orðaforða 

þeirra og orðaskilning sem er grunnur að læsi. Við nýtum bóklestur, 

loðtöflusögur, þulur, vísur og rím með börnunum til að auka 

tilfinningu þeirra fyrir málinu.  

 Tákn með tali er notað til stuðnings máltöku. Sérkennslustjóri sér 

um að leggja inn ný tákn og starfsfólk er einnig duglegt að finna tákn 

yfir hluti og hugtök í daglegu starfi. 

 Við munum halda áfram að innleiða Uppeldi til ábyrgðar. Uppeldi 

til ábyrgðar miðar að því að ýta undir ábyrgðarkennd og sjálfstjórn 

barna og þjálfa þau í að ræða um tilfinningar og átta sig á þörfum 

sínum. Þannig höfum við líka Barnasáttmála Sameinuðu þjóðarinnar 

í huga þar sem segir að agi í skólum skuli samrýmast mannlegri reisn 

barnsins. Vinnuaðferðunum er einnig ætlað að styðja starfsmenn 

skóla við að móta sér skýra stefnu varðandi samskipti og agamál. Við 

leggjum áherslu á að leggja grunninn, kynna börnin fyrir orðanotkun 

og aðferðum Uppeldis til ábyrgðar og að starfsfólk temji sér þau 

vinnubrögð.  

 Við notum námsefnið Vináttu sem er forvarnarverkefni Barnaheilla 

gegn einelti fyrir börn 0-9 ára. Hugmyndafræðin endurspeglast í 

fjórum gildum Umburðarlyndi; Virðingu; Umhyggju og Hugrekki. 

Vinátta felst í því að fyrirbyggja einelti með því að móta góðan 

skólabrag, eiga góð samskipti og hafa jákvæð viðhorf til allra í 

hópnum. Lögð er sérstök áhersla á að ná til þeirra sem verða vitni að 

einelti og hvetja þá til að bregðast við því. 

 Útivist er stór hluti af daglegu lífi leikskólabarnanna. Við nýtum 

útivistina til margvislegra útileikja eftir veðri og aðstæðum en förum 

einnig i vettvangsferðir og kynnumst náttúrunni í nágrenni við okkur. 

Einnig er farið í heimsóknir í fyrirtæki söfn og stofnanir til að kynnast 

mannlífi og menningu í bænum okkar. 

STOÐ- OG SÉRFRÆÐIÞJÓNUSTA 
Fjallabyggð er með samning við Ásgarð skólaráðgjöf um faglegan stuðning 

og ráðgjöf við starfsfólk og stjórnendur.   

Fjallabyggð er með samning við Talmeinastofuna á Akureyri. 

Talmeinafræðingur kemur að jafnaði tvisvar á önn á hvora starfsstöð og 

framkvæmir málþroskagreiningar að beiðni leikskólans auk þess að veita 

starfsfólki upplýsingar og ráðgjöf. Í þessum heimsóknum hittir hún einnig 

þá sem eru komnir með samþykktar greiðslur þjálfunarstunda frá 

Sjúkratryggingum.  

Samningur er einnig við Sálfræðiþjónustu Norðurlands um sálfræðiþjónustu 

við leikskólann.  

TÖLULEGAR UPPLÝSINGAR 
Fjöldi barna 

Fjöldi nemenda 1. september er 99, þar af 39 á Leikhólum. Á Leikskálum 

mun fjölga mikið á skólaárinu og við gerum ráð fyrir að nemendur í 

Leikskóla Fjallabyggðar verði 116 næsta vor 

Árgangur Drengir Stúlkur Alls 

2017 12 10 22 

2018 8 8 16 

2019 9 15 24 

2020 8 10 18 

2021 11 8 19   

Fjöldi alls 48 51 99 

    

 

6 börn eru með formlega greiningu eða samþykki fyrir greiningu frá 

Greiningar- og ráðjafarstöð og fá úthlutað stuðningsfulltrúa og 

sérkennslutímum og nokkrir nemendur eru með skilgreindan mjög 

seinkaðan málþroska, sem brugðist er við með ákv. skipulagi á deild og 

sérkennslutímum. Þar að auki eru alltaf nokkur fjöldi barna sem nýtur 

sérfræðiþjónustu frá talmeinafræðingum, sjúkraþjálfurum, sálfræðingi, 

iðjuþjálfa, þroskaþjálfa o.s.frv um lengri eða skemmri tíma. 

Tvítyngd börn í Leikskóla Fjallabyggðar eru 15 þar af eiga 4 börn báða 

foreldra erlenda.  

 



7 

STARFSFÓLK 
Við leikskólann starfar fjölbreyttur og flottur hópur með ýmsa menntun og 

reynslu. Á heimasíðu leikskólans má kynna sér hverjir eru að störfum hverju 

sinni. Stöðugildi í september 2022 eru 32  

STARFSMENN VETURINN 2022-2023 

Starfsheiti Fjöldi Menntun 

Leikskólakennarar/kennarar 
með leyfisbréf til kennslu 

Þar með taldir stjórnendur. 

7 Kennaramenntun 
Auk þess eru tveir með 

framhaldsnám í stjórnun 

Leiðbeinendur með 

háskólamenntun á 
uppeldissviði en ekki með 

kennsluréttindi 

2 Bed  menntunarfræði 

Leikskólaliðar, 
stuðningsfulltrúar 

Félagsliðar 

6 Menntun á framhaldsskólastigi 
sniðin að starfsmönnum leikskóla 

og grunnskóla 

Starfsmenn með 

framhaldsskólamenntun 

6 Framhaldsskólapróf. 

2 eru í kennaranámi 

Starfsmenn án 
framhaldssk.mennt. 

15 Með grunnskólapróf og nokkrir 
með einhverjar einingar í 

framhaldsskóla án þess að hafa 
lokið framhaldsskólaprófi. 

       

 

STARFSÞRÓUNARSAMTÖL 

Á þessu skólaári ætlum við að taka upp snerpusamtöl í stað hefðbundinna 

starfsmannasamtala. Snerpusamtölin eru 4 sinnum yfir skólaárið, í október, 

janúar, mars og júní. Samtölin taka um 15 mínútur. Í þeim verður m.a. rætt 

um starfsþróun og líðan. Hvort starfsfólk óski eftir einhverjum breytingum 

eða tilflutningi. Einnig um fræðsluþarfir og almennt um frammistöðu að mati 

starfsmannsins.  

FUNDIR  

Starfsmannafundir eru í upphafi skipulagsdaga, sem eru 6 á ári. Þar er farið 

yfir ýmis mál er varða daglegt starf leikskólans. Deildarfundir eru einu sinni 

í mánuði fyrir hverja deild og svo yfirleitt einnig á skipulagsdögum. 

Deildarstjórafundir eru tvisvar í mánuði. Fundarskjal er í fylgiskjölum 

 



8 

MAT Á SKÓLASTARFI 
Mati á skólastarfi er yfirleitt skipt í innra og ytra mat. Með innra mati er átt 

við sjálfsmat stofnunar, unnið af starfsmönnum hennar. Markmið þess er 

að tryggja að starfsemi skólans sé í samræmi við lög, reglugerðir og 

aðalnámskrá. Grundvallaratriði innra mats er að það stuðli að umbótum 

sem bæta skólastarf og efli skólaþróun. Með ytra mati er átt við úttekt á 

starfsemi stofnunar sem unnin er af utanaðkomandi aðilum.  

Á skólaárinu 2021-2022 hófst vinna við endurskoðun á innra mati skólans, 

gæðaráð var skipað og unnin langtímaáætlun um innra mat. Þar kveður á 

um hvað skal metið, hvenær og hvernig unnið er að umbótum. Notaðir eru 

gátlistar um gæði leikskólastarfs byggðir á gæðaviðmiðum 

Reykjavíkurborgar. Gæðaviðmiðin eru flokkuð á eftirfarandi hátt: 

- Stjórnun 

- Uppeldis- og menntastarf 

- Leikskólabragur  

- Foreldrasamstarf 

- Innra mat 

Gæðaráð skólaárið 2022-2023 skipa 

Skólastjóri: Olga Gísladóttir 

Aðstoðarskólastjóri: Kristín María H. Karlsdóttir 

Frá Leikskálum: Ína Sif Stefánsdóttir, Bed í menntunarfræðum og Tinna 

Dórey Pétursdóttir, leiðbeinandi 

Frá Leikhólum: Berglind Hrönn Hlynsdóttir, Bed í menntunarfræðum og 

Ásdís María Ægisdóttir, leiðbeinandi 

Fulltrúi foreldra: Inga Þórunn Waage 

Gæðaráðið sér um skipulag innra matsins og ber ábyrgð á framkvæmd þess 

allt frá skipulagningu til eftirfylgni við umbætur .  

SKIMANAÁÆTLUN 

Skólastjóri heldur utan um fyrirlögn skimana ásamt sérkennslustjóra. 

Hljóm2 er lagt fyrir alla nemendur á lokaári leikskólagöngu og endurtekið 

ef þörf er á í febrúar. Þroskalistar eru fylltir út fyrir hvert barn árlega og 

farið yfir þá með foreldrum í foreldrasamtölum. Tras er einnig fyllt út 

reglulega fyrir öll börn. Aðrar skimanir eru lagðar fyrir í samvinnu við 

foreldra vegna einstakra nemenda ef áhyggjur vakna af þroskaframvindu 

þeirra.  

Matstæki Hvers konar Hve oft Áhersluþættir Hver leggur fyrir 

Hljóm2 Skimunarpróf Í okt á síðasta ári 
og í febrúar ef 
þarf að endurtaka 

Hljóðkerfisvitund Kennari með 
réttindi til að nota 
matstækið 

Tras 

(öll börn2-5ára) 

Stöðupróf Á 6 mánaða fresti Mál- og 

félagsþroski  

Kennari með 

réttindi á Tras 

Íslenski 
smábarnalistinn 
15-38 mánaða 

Stöðupróf Ef þarf Hreyfiþroski, 
vitsmunaþroski 
málþroski 

Móðir barns 
svarar listanum. 
Kennari með 
réttindi les úr 

honum.  

Íslenski 
þroskalistinn  
3-6 ára 

Stöðupróf Ef þarf Hreyfiþroski, 
vitsmunaþroski 
málþroski 

Móðir barns 
svarar listanum. 
Kennari með 
réttindi les úr 
honum. 

Aldursviðmiðaðir 
þroskalistar  

Stöðupróf Árlega Allir þroskaþættir Deildarstjóri á 
deild barnsins 

ASEBA Skimunarpróf Ef þarf Tilfinningaþroski 
Félagsþroski 

Lagður fyrir 
foreldra og tvo 
starfsmenn 

deildar barnsins 

     

 

FORELDRASAMSTARF 
Góð samvinna og gagnkvæmur trúnaður foreldra og kennara er ein 

mikilvægasta forsenda þess að leikskóladvölin verði barninu ánægjuleg og 

árangursrík. Foreldrar bera frumábyrgð á uppeldi og velferð barna sinna en 

leikskólanum ber að veita foreldurm stuðning í uppeldinu. Foreldrar þekkja 

sitt barn best, þeir hafa þekkt það frá fæðingu og fylgst með þroskaferli 

þess og líðan. Leikskólakennari kynnist barni í leikskólastarfi og þekkir 

þroska þess færni og viðbrögð í barnahópi. 

FORELDRAFÉLÖG OG FORELDRARÁÐ 

Foreldrafélög eru starfandi í báðum starfsstöðvum Leikskóla 

Fjallabyggðar. Foreldrar verða sjálfkrafa meðlimir í foreldrafélagi 

leikskólans þegar barn byrjar í leikskólanum. Stjórn foreldrafélagsins er 

kosin ár hvert á aðalfundi félagsins. Foreldrafélagið hefur yfirumsjón í 

samráði við leikskólann með ákveðnum uppákomum í leikskólanum og 

fjármagnar þær. Foreldrar greiða árgjald sem nýtt er í þágu barnanna. 

Einnig stendur foreldrafélagið fyrir fjáröflunum og styrkja svo 

leikskólastarfið með ýmsum hætti. Foreldrafundir er haldnir að hausti þar 

sem starf vetrarins er kynnt. Fundur með nýjum foreldrum er haldinn í 

upphafi skólaársins.   

Foreldraráð er starfandi í Leikskóla Fjallabyggðar. Það er skipað tveimur 

foreldrum af Leikskálum og einu frá Leikhólum. Tilgangur foreldraráðs er að 

gefa umsagnir til leikskóla og nefnda um skólanámskrá og aðrar áætlanir 

sem varða starfsemi leikskólans. Þá skal ráðið fylgjast með framkvæmd 

skólanámskrár og annarra áætlana innan leikskólans og kynningu þeirra 

fyrir foreldrum. Foreldraráð hefur umsagnarrétt um allar meiri háttar 

breytingar á leikskólastarfi (Lög um leikskóla 90/2008). Áætlað er að ráðið 

fundi tvisvar til þrisvar á ári.   

Stjórn foreldraráðs 2022-2023 

Inga Þórunn Waage 

Karen Birgisdóttir  

Ríkey Lilja Steinsdóttir 

Foreldrahandbók 

Foreldrahandbók inniheldur allar helstu upplýsingar um leikskólann og hvað 

er gott að vita þegar barn byrja skólagöngu sína. Foreldrahandbókina má 

finna á heimasíðu leikskólans. 

SAMSTARF LEIK- OG GRUNNSKÓLA 

Samstarf á milli Leikskóla Fjallabyggðar og Grunnskóla Fjallabyggðar er í 

sífelldri þróun. Stefnt er að því að kennarar á yngsta stigi grunnskóla og 

kennarar elstu leikskólabarnanna hittist reglulega og skipuleggi samstarfið. 

Elstu börnin fara í nokkrar skipulagðar heimsóknir í grunnskólann yfir 

veturinn og kynnast starfinu þar. Einnig eru upplýsingafundir að vori þar 

sem farið er yfir stöðu þeirra barna sem eru að byrja grunnskólagöngu. 

Áhugi er bæði innan leikskólans og grunnskólans að þróa samstarfið meira 

og hafa meira samráð til dæmis um val á námsefni og þess háttar.  Einn 

þáttur í því að brúa bilið milli skólastigana er unnið er með verkefni 

Barnaheilla Vinátta bæði í leikskólanum og á yngsta stigi grunnskólans.  

Hluti þess verkefnis, bangsinn Blær sem börnin eignast í leikskólanum fylgir 

þeim upp í grunnskólann.  

ÖRYGGISMÁL 

Öryggishandbók er til fyrir Leikskóla Fjallabyggðar. Hún segir til um hvernig 

bregðast skuli við áföllum og vá. Í henni eru viðbrögð og verkferlar sem 

taka gildi ef áföll verða í leikskólanum en einnig ef alvarleg veikindi, slys 

eða andlát verða í starfsmannahópnum. Viðbragðsáætlunin tekur til 

eldsvoða, jarðskjálfta, fárviðris, alvarlegra slysa eða andláts starfsmanns 

eða barns. Einnig er farið yfir verkferla vakni grunur um ofbeldi eða 

vanrækslu gagnvart barni. Áætlunin er aðgengileg á vef leikskólans. Einnig 

er til áætlun um viðbrögð við heimsfaraldri.  

Árlegt öryggiseftirlit húsnæðis er frá Heilbrigðiseftirliti Norðurlands vestra, 

sem skilar skýrslu eftir hverja úttekt. Slökkviliðsstjóri gerir einnig árlega 

úttekt á eldvörnum, yfirfer slökkvitæki og annan slökkvibúnað og skilar 

skýrslu til leikskólans. Leikvellir eru jafnframt yfirfarnir einu sinni á ári af 

vottaðri skoðunarstofu sem skilar skýrslu eftir úttektina til Fjallabyggðar. 

SKÓLADAGATAL 

Starfsáætlun nemenda birtist fyrst og fremst í skóladagatali Leikskóla 

Fjallabyggðar. Skóladagatal er birt á heimasíðu leikskólans að vori – 

skólastjóri gerir tillögu að skóladagatalinu, ber það undir deildarstjórafund 

og foreldraráð áður en það er sent til staðfestingar í Fræðslunefnd. 

Skóladagatal er aðgengilegt á heimasíðu leikskólans.  

 

 
Olga Gísladóttir, leikskólastjóri 

 

  

 
  


